
તારા દુઃ ખને  ખંખે રી નાખ
(અવિનાશ વ્યાસ)

તારા દુઃ ખને  ખંખે રી નાખ,
તારા સુખને  વિખે રી નાખ.

પાણીમાં  કમળની થઈને  પાંખ, જીવતરનું  ગાડું   હાં ક.
સંસારી રે , તારા રામનો ભરોસો તું  રાખ.

માટીનાં  રમકડાં  ઘડનારાએ એવા ઘડ્યાં ,
ઓછું  પડે  એને  કાં કનું  કાં ક, જીવતરનું  ગાડું   હાં ક.
સંસારી રે , તારા રામનો ભરોસો તું  રાખ.

તારા દુઃ ખને  ખંખે રી નાખ, તારા સુખને  વિખે રી નાખ.

તારું  ધાર્યું  કાં ઈ ન થાતું , હરિ કરે  સો હોય,
ચકલા ચકલી બે  માળો બાં ધે  ને  પીંખી નાંખે  કોઈ.
ટાળ્યા ટળે  નહીં લેખ લલાટે , કોનો એમાં  વાં ક?

જીવતરનું  ગાડું   હાં ક.
સંસારી રે , તારા રામનો ભરોસો તું  રાખ.

તારા દુઃ ખને  ખંખે રી નાખ, તારા સુખને  વિખે રી નાખ.

પ્હે રણ ફાટ્યું  હોય તો તાણો લઈને  તૂણીએ
પણ કાળજ ફાટ્યું  હોય તો કોઈ કાળે  સંધાય ના.

સંસારી રે , તારા રામનો ભરોસો તું  રાખ.

કે ડી કાં ટાળી, વાટ અટપટી, દૂ ર છે  તારો મુ કામ.
મન મૂ કીને  સોંપી દે  તું  હરિને  હાથ લગામ.

ભીતરનો ભરમ તારો ઉપરવાળો એક જ જાણે
અમથી ના ભીની કર તું  આંખ, જીવતરનું  ગાડું   હાં ક.

સંસારી રે , તારા રામનો ભરોસો તું  રાખ.

તારા દુઃ ખને  ખંખે રી નાખ, તારા સુખને  વિખે રી નાખ.

